Maletgs da carstgauns (sligiaziuns)
Ussa vesas ti sche ti has giudicau endretg sur dallas differentas persunas. Cheu cuort tgi ch’ellas ein e tgei ch’ellas han fatg.
1) Günter Grass

Günter Grass ei scribent ed ei naschius 1927 a Danzig. Cun sia trilogia da Danzig ha el creau entginas dallas pli impurtontas ovras literaras suenter 1945. El scriva a moda fetg realistica e detagliada. El gioga era bugen cun mieds satirics en ses texts. Per sia ovra ha el era retschiert il premi Nobel da litteratura.
2) Astrid Lindgren

Astrid Lindgren era ina scribenta svedesa. Ella ha cunzun scret cudischs per affons e per la giuventetgna. La pli renomada figura da ses cudischs ei bein Pippi Langstrumpf. Lindgren ha adina scret ses cudischs ord la perspectiva dad in affon, denton era temas sco la mort, la violenza ni la dolur ha ella tematisau en ses texts.
3) Sir Chandrasekhara Venkata Raman

Sir Chandrasekhara Venkata Raman era in fisicher dall’India. El ha cunzun fatg experiments cun la glisch e cun las undas dil tun. Tenor el ei era in fenomen fisical vegnius numnaus, numnadamein igl ‘effect-Raman’. Per sia lavur ha el retschiert il premi Nobel per la fisica igl onn 1930.

4) Andy Warhol

Andy Warhol era in pictur, graficher e regissur american. El vala sco representant il pli impurtont e sco figura centrala dil pop-art american. Il pop-art ei in moviment egl art dils anno 50 e 60. Ils motivs dils maletgs ni dallas collaschas dil pop-art vegnevan pri ord la veta dil mintgadi, sco per exempel las renomadas butteglias da Coca-cola dad Andy Warhol.
5) Elisabeth Taylor

Elisabeth Taylor ei ina actura da film americana e s’udeva els anno 50 e 60 tier las grondas steilas da Hollywood. Per sias prestaziuns ha ella retschiert duas gadas in Oscar, il pli renomau premi da film.
6) Martin Luther King

Martin Luther King era in prer american ch’ei s’engaschaus vehementamein encunter la discriminaziun da razzas. Il pli renomau mied da sedefender senza violenza ei la cauma dil bus stada. Martin Luther King ei vegnius mess pliras gadas en perschun. King ei vegnius assassinaus igl onn 1968.

7) Karl Marx

Karl Marx era in filosof e schurnalist tudestg. Ensemen cun siu amitg Friedrich Engels ha el scret pliras ovras politicas. La pli enconuschenta ei siu manifest communistic, nua ch’el descriva il communissem.
